Kisa idwoksi-klowokin ye?

Idwoksi-klowokin (ki rele silfat idwoksi-klowokin
tou) se yon medikaman kont atrit ou kapab pran

tou pou pa gen malarya. Li disponib nan Etazini sou
preskripsyon sélman. Yo vann li sou non komesyal
Plaquenil, epi yo vann li tou kom yon medikaman
jenerik. Li disponib an grenn baz 155mg (sél 200mg).

Ou ta dwe konnen grenn baz 155mg se menm ak
grenn sél 200mg. Se senpleman de (2) fason diferan
pou dekri menm bagay la.

Dokté kapab preskri ou idwoksi-klowokin pou swa
pou pa pran malarya oswa pou trete malarya.

Fey enfomasyon sa a bay enfomasyon sou fason
pou itilize medikaman an pou pa pran enfeksyon
maladi & w ap vwayaje.

Kimoun ki kapab pran
idwoksi-klowokin?

Dokté kapab preskri idwoksi-klowokin pou adilt ak
timoun tout laj. Fanm ansent ak manman k ap bay
tibebe yo tete kapab pran li tou san pwoblém.

Kimoun ki pa ta dwe pran
idwoksi-klowokin?

Moun ki gen maladi soryazis pa ta dwe pran
idwoksi-klowokin.

Kijan mwen ta dwe pran
idwoksi-klowokin?

Adilt ak timoun ta dwe pran yon doz idwoksi-klowokin
pa semén apati omwen 1 semén anvan yo vwayaje pou
ale nan zon kote moun ap transmét malarya. Yo ta dwe
pran yon doz chak semén pandan yo nan zon nan, epi
pandan 4 semen youn-apre-lot apre yo kite zon nan.

Doz chak semen pou adilt yo se baz 310mg (sel
400mg).

Dokte ou ta sipoze kalkile doz korek chak semen
nan pou pitit ou dapre gwose timoun nan. Doz
timoun nan pa ta dwe depase doz baz 310mg (sél
400mg) adilt la pa semén

Ki kote mwen kapab achte
idwoksi-klowokin?

Medikaman kont malarya yo disponib nan Etazini
sou preskripsyon sélman. Ou ta dwe jwenn
medikaman yo nan yon famasi anvan ou vwayaje
olye ou jwenn li nan peyi kote ou prale a. Gen

risk si ou achte medikaman yo nan peyi etranje:
medikaman yo kapab gen move kalite, yo kapab fo
epitou yo kapab pa pwoteje ou kont malarya.

Nan ki kote nan lemonn yo kapab
itilize idwoksi-klowokin pou
prevansyon malarya sou vwayajé yo?

Ou kapab pran idwoksi-klowokin nan kote
klowokin (yon medikaman asosye) toujou efikas.
Gen sélman yon ti kantite kote ki rete nan lemonn
kote idwoksi-klowokin toujou efikas, tankou kek
kote nan Amerik Santral ak nan Antiy yo.

CDC ap kontinye swiv tout kote nan lemonn moun
ap transmet malarya epi ki gen medikaman kont
malarya ki rekdmande pou itilize nan chak kote.
Ou kapab jwenn enfomasyon sa yo avek plan ki
sou sitweéb CDC pou malarya: http://www.cdc.gov/
malaria/map/index.html.

Yo pa rekonét malarya
transmeét nan zon sa yo

Malarya transmeét tout Malarya transmet nan
kote nan zon sa yo kek kote nan zon sa yo
Kat jewografik sa a montre yon estimasyon kote nan lemonn kote moun ap transmeét

malarya. Pou jwenn enfomasyon ki pi detaye sou ka transmisyon malarya nan peyi
egzat, tanpri itilize Aplikasyon konvésasyonél Kat Jewografik Malarya.




Idwoksi-klowokin (Plaquenil™)

Malarya se yon maladi grav ki kapab lakoz
lanmo si li pa trete touswit. Moun pran
maladi a akoz yon parazit ki kapab enfekte
yon séten kalite moustik ki manje imen.

Chak ane, dokte dekouvri apepre

1,500 ka malarya nan Etazini. Préske
tout ka sa yo se sou vwayaje ki ale nan
kek kote nan lemonn ki gen moun ki gen
malarya.

Eske idwoksi-klowokin ap reyaji
avek lot medikaman mwen yo?

Kek Iot medikaman kapab reyaji avek idwoksi-
klowokin epi yo lakdz ou gen pwoblem. Dokte
ou responsab pou evalye 16t medikaman w ap
pran yo pou asire yo pa reyaji youn kont lot
yon fason ki danjere epitou pou asire yo pa

reyaji kont idwoksi-klowokin. Nan kek ka, dokte

ou kapab ajiste medikaman yo pou diminye

reyaksyon yo nét youn ak [6t. Ou kapab mande

famasyen ou tou pou tcheke si medikaman yo
ap reyaji youn ak lot.

Ki efé segondé idwoksi-
klowokin ka lakoz?

Idwoksi-klowokin se yon medikaman moun
tolere byen. Reyaksyon negatif ki pi komen yo
te rapote se doule lestomak, képlen, vomisman,
ak maltet. Efé segondé sa yo kapab diminye
souvan si ou pran idwoksi-klowokin avék
manje. ldwoksi-klowokin ka lakdz demanjezon
tou sou kek moun.

Tout medikaman ka lakoz efé segonde. Efe
segondé miné tankou keplen, vomisman pafwa,
oswa dyare anjeneral pa oblije ou sispann pran
medikaman kont malarya. Si ou pa kapab tolere
medikaman kont malarya, we pwofesyonel
swen sante ou; gen ot medikaman kont
malarya ki disponib.

Lot konsiderasyon

® Yon bon chwa pou vwayaj ki dire pi lontan
paske ou gen sélman pou pran medikaman
an yon fwa pa semen.

® Ovedoz medikaman kont malarya, sitou
idwoksi-klowokin, kapab lakoz pasyan an
mouri. Ou ta dwe mete medikaman an nan
resipyan kote tibebe ak timoun p ap jwenn .

® Kek moun deja ap pran idwoksi-klowokin
souvan pou lot pwoblém medikal tankou
atrit. Nan ka sa yo, moun sa yo ka pa bezwen
pran yon medikaman siplemante pou yo pa
gen malarya. Dokté ou kapab ba ou konséy.

Konbyen tan mwen ka itilize
idwoksi-klowokin san risk?

CDC pa gen limit sou itilizasyon idwoksi-
klowokin pou prevansyon malarya. Lé ou
pran idwoksi-klowokin nan pi gwo doz
pandan anpil ane, w ap gen yon maladi zye
ra ki rele retinopati. Moun ki pran idwoksi-
klowokin pandan plis pase senk (5) ane ta
dwe fé egzamen zye souvan.

Pou jwenn plis enfomasyon:

Tcheke sitwéb CDC pou malarya nan
www.cdc.gov/malaria

Pwofesyonel swen sante ki bezwen

ed avek dyagnostik oswa kontwol

ka malarya yo sispék ta dwe rele Liy
Enfomasyon CDC pou Malarya:
770-488-7788 oswa 855-856-4713 gratis
(Lendi-Vandredi, 9am-5pm, & zon les).

Konsiltasyon pou ijans apre lé biwo
fémen, rele nimewo: 770-488-7100 epi
mande pou pale avek yon klinisyen
Branch Malarya CDC.

Evite Pran Malarya

® Pran yon medikaman kont malarya.

* Pa kite moustik mode ou.

* Sioumalad, chéche swen pwofesyonél
swen sante imedyatman.



